
Suġġett: Opinjoni dwar l-implimentazzjoni tar-Regolament Dublin III (2019/2206(INI))

Sur President,

Skont il-proċedura inkwistjoni, il-Kumitat għad-Drittijiet tan-Nisa u l-Ugwaljanza bejn is-
Sessi ngħata l-istruzzjoni li jippreżenta opinjoni lill-Kumitat tiegħek. Fil-laqgħa tiegħu tal-
4 ta' Diċembru 2019, iddeċieda li jibgħat din l-opinjoni fil-forma ta' ittra.

Il-Kumitat għad-Drittijiet tan-Nisa u l-Ugwaljanza bejn is-Sessi eżamina l-kwistjoni matul il-
laqgħa tiegħu tas-16 ta' Lulju 2020. Matul din il-laqgħa1, iddeċieda li jistieden lill-Kumitat 
għal-Libertajiet Ċivili, il-Ġustizzja u l-Intern, bħala l-kumitat responsabbli, biex jinkorpora s-
suġġerimenti li ġejjin fil-mozzjoni għal riżoluzzjoni tiegħu ta' hawn taħt.

Dejjem tiegħek,

Evelyn Regner

1 Dawn li ġejjin kienu preżenti għall-votazzjoni finali: Evelyn Regner (President), Robert Biedroń (Viċi 
President), Gwendoline Delbos-Corfield (Viċi President), Evelyn Regner (Rapporteur għal opinjoni), Elena 
Kountoura, Eugenia Rodríguez Palop (GUE/NGL), Isabella Adinolfi (NI), Rosa Estaràs Ferragut, Frances 
Fitzgerald, Cindy Franssen, Lívia Járóka, Arba Kokalari, Elżbieta Katarzyna Łukacijewska, Christine Schneider, 
Elissavet Vozemberg Vrionidi (PPE), Karen Melchior, Samira Rafaela, María Soraya Rodríguez Ramos, Hilde 
Vautmans, Chrysoula Zacharopoulou (RE), Robert Biedroń, Vilija Blinkevičiūtė, Heléne Fritzon, Lina Gálvez 
Muñoz, Maria Noichl, Pina Picierno, Evelyn Regner (S&D), Gwendoline Delbos Corfield, Pierrette Herzberger 
Fofana, Diana Riba i Giner, Ernest Urtasun (Greens/ALE), Derk Jan Eppink, Andżelika Anna Możdżanowska, 
Jessica Stegrud (ECR), Simona Baldassarre, Isabella Tovaglieri, Christine Anderson, Annika Bruna (ID) skont l-
Artikolu 209(7) tar-Regoli ta' Proċedura.

SUĠĠERIMENTI

A. billi n-nisa u l-bniet jirrappreżentaw sehem kbir tal-persuni li jfittxu asil li huma 
vulnerabbli, għax sikwit huma suġġetti għal forom multipli ta' diskriminazzjoni u kull 
xorta ta' vjolenza sessista, traffikar u sfruttament fil-pajjiżi ta' oriġini, ta' tranżitu u ta' 
destinazzjoni tagħhom, jiġifieri qabel ma jiksbu status dokumentat;

1. Jenfasizza l-importanza li l-ħtiġijiet tan-nisa u l-bniet jiġu osservati u meqjusa matul il-
proċedura kollha tal-asil; jitlob għajnuna psikoloġika speċifika u aċċess għal drittijiet 
sesswali u riproduttivi għan-nisa li jesperjenzaw trawmi u vjolenza sessista (inkluż 
kontraċezzjoni ta' emerġenza, servizzi ta' abort sikur u profilassi kontra l-HIV wara l-
esponiment) kif ukoll il-ħtieġa ta' taħriġ sensittiv għall-kwistjonijiet tal-ġeneri għall-
atturi kollha involuti fil-proċess ta' asil, inklużi l-uffiċjali tal-infurzar tal-liġi u tal-
immigrazzjoni;

2. Jinsab estremament imħasseb dwar il-vjolenza sessista persistenti mwettqa fil-konfront 
tan-nisa, persuni transġeneru u l-persuni kollha li jesperjenzaw vjolenza minħabba l-
identità tal-ġeneru u/jew l-orjentazzjoni sesswali tagħhom, li jeħtieġ tiġi indirizzata biex 
ikunu mħarsa d-drittijiet fundamentali; jikkundanna l-użu ta' miżuri koerċittivi min-naħa 
tal-uffiċjali tal-infurzar tal-liġi waqt l-implimentazzjoni tat-trasferimenti ta' Dublin, li 
ġew irrappurtati f'diversi Stati Membri, fejn persuni li jfittxu asil ġew immanettjati, 
ingħataw sedattivi u kienu suġġetti għall-vjolenza tal-pulizija; jenfasizza li n-nisa, b'mod 
partikolari n-nisa tqal, in-nisa li jkun għadhom kemm welldu, in-nisa b'diżabilità, in-nisa 
anzjani kif ukoll il-persuni LGBTI+ li jfittxu asil huma partikolarment vulnerabbli, u 
jħabbtu wiċċhom ma' konsegwenzi fit-tul;

3. Jikkundanna d-detenzjoni tal-persuni li jfittxu asil u jqis bħala paradossali l-
implimentazzjoni ta' miżuri ta' detenzjoni ta' vittmi ta' vjolenza li jfittxu asil, u jqis li hu 
essenzjali li tkun evitata d-detenzjoni ta' nisa tqal u nisa li jkun għadhom kemm welldu, 
fl-aħjar interess tas-saħħa fiżika u mentali tal-omm u tal-wild; jenfasizza li għandhom 
jiġu esplorati alternattivi għad-detenzjoni, u li talbiet għal asil marbuta mal-vjolenza 
għandhom jiġu ttrattati b'mod li jipproteġi lin-nisa u l-bniet minn vittimizzazzjoni 
sekondarja;

4. Ifakkar li d-dritt għall-ħajja tal-familja huwa essenzjali, b'mod partikolari fil-perspettiva 
tal-prospetti tal-ħajja futuri tagħhom, inkluża l-integrazzjoni, u għaldaqstant huwa 
kruċjali it-traċċar adegwat tal-membri tal-familja fl-Istati Membri tal-UE għal 
informazzjoni rilevanti dwar membri tal-familja bl-għan ta' rijunifikazzjoni tal-familja fi 
ħdan il-proċedura Dublin III għad-determinazzjoni tal-Istat Membru responsabbli għat-
talba għal asil.

